
Kalaallit oqaasii atorlugit - misilitsittalernissaq pillugu § 37 naapertorlugu 

apeqqummut 106/2023-mut akissut 

Asasara Emanuel NQko 

lnatsisartut suleriaasiat naapertorlugu apeqqutinnut qujanaq. 
Apeqqutigineqartut tullinnguuttuni akissuteqarfigissavakka. 

Apeqqut 1: Nunatsinni ilinniartitaanikkut Kalaallit oqaasii kisiisa atorlugit 
misilitsittalernissaq Naa/akkersuisut qanoq isumaqarfigaat? 

Akissut: Naalakkersuisut isumaqarput oqaatsit pikkoriffigisat atorlugit 
amerlanerit soraarummeersinnaanissaat periarfissaasariaqartoq. 
Siunnersuuteqartup kalaallit oqaasii kisiisa atorlugit misilitsittoqartalernissaa 
isumagisimappagu, oqaatsit marluk atorlugit misilitsissinnaanermut sanilliullugu, 
kalaallisut oqalussinnaanngitsut oqalussinnaarpianngitsulluunniit 
mattunneqarneranik ajornerusumilluunniit inissisimalerneranik 
kinguneqarsinnaavoq, kisianni aamma kalaallisuinaq oqaasilinnut 
iluaqutitaqarluni. 

Apeqqut Z: Kalaallisuinnaq misilitsittoqartalissappat pisortanut aningaasatigut 
allaffissornikkut qanoq kinguneqassava? 

Akissut: Toqqaannartumik oqalutsit atorlugit soraarummeersinnaaneq 
llisimatusarfimmi misiligarneqarpoq. Misiliineq naammasseriarpat 
nalilersorneqareerpallu ilinniartitaanernut ingerlaqqiffiusunut tunngatillugu 
pisortanut aningaasartuutaalersussat allaffissornikkullu sunniutaalersussat 
missingerneqarsinnaalissapput. lnuussutissarsiutigalugu ilinniarfiit ilaat 
kalaallisuinnaq ilinniartitsisarlutillu soraarummeersitsisarput allalli 
ilinniartitsinerminni misilitsittarnernilu oqaatsit marluk atortarlugit. 
llinniartitaanernut tamanut tunngatillugu aningaasatigut allaffissornikkullu 
sunniutissat nalilersorneqarsinnaassappata misissueqqissaarnerit annertuut 
ingerlanneqaqqaartariaqarput. 

Apeqqut 3: · Ka/aal/isuinnaq misi/itsittoqartalissappat Namminersortunut 
aningaasaatigut allaffissornikkullu qanoq kinguneqassava? 

Akissut: Namminersortunut aningaasaatigut allaffissornikkullu sunniutissanut 
tunngatillugu Naalakkersuisut namminerisamik naatsorsuutaateqanngillat 
taamaattumillu apeqqut akisinnaanagu. 

Apeqqut 4: Kalaal/isuinnaq misilitsittoqartalissappat lnnuttaasunut 
aningaasatigut allaffissornikkullu qanoq kinguneqassava? 

Akissut: Siunnersuut innuttaasunut aningaasaqarnikkut allaffissornikkullu 
toqqaanartumik sunniuteqarnavianngilaq. Taamaattoq misilitsinnerni kalaallit 
oqaasii kisiisa atorneqartalernerisigut ilinniarfinnut tunngatillugu 
allaffissornikkut sunniutissaat akileraarutit qaffariarneranik kinguneqassaaq . 
Paarlattuanik aningaasat suliassaqarfinni allani ileqqaaruteqarnikkut 
pissarsiariniarneqassappata tamanna sullissinerup ajorseriarneranik 
kinguneqassaaq . 

